
Ishonch
Юрт тараққиёти йўлида бирлашайлик!

Кх,и    мати
ун

Тухм ерга кириб, 
чечак бўлди,

Қурт жондин кечиб, 
ипак бўлди.

Лола тухмича 
ғайратинг йўқму?!

Пилла қуртича 
ҳимматинг йўқми?! 

Алишер Навоий

Мутолаа қилинг / Карантин қоидаларига риоя этинг!

кун 
нафаси

Шавкат Мирзиёев 12 октябрь 
куни интеллектуал мулк объектла-
рини муҳофаза қилиш тизимини 
такомиллаштириш чора-тадбир-
лари юзасидан йиғилиш ўтказди.

* * *
Олий Мажлис Қонунчи-

лик палатаси Спикери Н.Исмои-
лов бош чилигидаги депутатлар 
Қашқадарё вилоятида ёшлар ва 
маҳаллий депутатлар билан уч-
рашди.

* * *
Бош вазир ўринбосари – 

инвес тициялар ва ташқи савдо ва-
зири Сардор Умурзоқов ҳамда 
АҚШ Халқаро тараққиёт молия 
корпорацияси Бош ижрочи ди-
ректори Адам Болер ўртасида 
телефон орқали мулоқот бўлиб 
ўтди.

* * *

Мўйноқда янги вертолёт қў-
ниш майдончаси қурилди.

* * *

Сўх туманида олти нафар ки-
шига Ўзбекистон Республикаси-
нинг фуқаролик паспортлари 
тантанали топширилди.

* * *
Авазжон Каримов жисмо-

ний тарбия ва спорт вазирининг 
ўринбосари этиб тайинланди.

* * *
Бекзод Бобомуродов На-

воий вилояти ҳокимининг сано-
атни ривожлантириш, капитал 
қурилиш, коммуникациялар ва 
коммунал хўжалик масалалари 
бўйича ўринбосари лавозимига 
тайинланди.

* * *
Ботир Қудратхўжаев Хоразм 

вилоятига прокурор этиб тайин-
ланди.

* * *
Ҳаёт Мирзоев Самарқанд ви-

лояти қурилиш бош бошқармаси 
ўринбосари – вилоят бош архи-
тектори этиб тайинланди.

* * *

Навоий вилоятининг Қизил-
тепа туманида давлат хизмат-
лари маркази иш бошлади.

* * *
Самарқанд шаҳрида 500 

ўринли яна бир даволаш ва тақ-
симлаш маркази тайёрланди.

* * *

жиззах шаҳридаги «Ёшлар ин-
новацион маркази»да пандемия 
даврида аҳоли соғлиғини сақлаш 
ва эҳтиёжманд фуқароларни қўл-
лаб-қувватлашда фаоллик кўр-
сатган бир гуруҳ фидоий ёшларга 
«Меҳр-саховат» кўкрак нишон-
лари топширилди.

ЎзА хабарлари асосида 
тайёрланди

меҳнат муносабатлари 
юзасидан ўзингизни қи-
зиқтирган барча масала-
лар юзасидан мурожаат 
йўллашингиз мумкин.

Юридик клиника 
14 та ҳудудий бирлаш-
мада ҳам фаолият кўр-
сатмоқда. Бу ерда ка-
саба уюшмаси  аъзоси 
бўлишидан қатъи назар, 
барча фуқароларга бе-
пул юридик хизмат кўр-
сатилади.

Меҳнат муносабат-
лари, айниқса, мажбу-
рий меҳнат билан боғлиқ 
масалалар Ўзбекистон 
касаба уюшмаси Федера-
циянинг доимий эътибо-
рида! 

1092 – 
қисқа рақамли 

«Ишонч» телефони – 
«Call-center»га

ЎзбеКИстон 
Касаба 

уюшМаларИ 
ФедерацИясИнИнг 

юрИдИК 
КлИнИКасИда 

ташКИл қИлИнган, 
тун-у Кун ФаолИят 

юрИтадИган

Келгуси сонларда ўқинг...

ЎЗБЕкисТОн ПРЕЗиДЕнТи ТОЖикисТОн ПРЕЗиДЕнТини 
саЙЛОВДа ҚОЗОнГан ҒаЛаБаси БиЛан ТаБРикЛаДи

Ўзбекистон касаба уюшмалари федерациясида кун-у тун фаолият кўрсатадиган

мамлакатимизнинг  турли  ҳудудларида,  олис  ва  чекка  қишлоқларида  яшаётган 
хотин-қизлар  ўз  муаммолари  бўйича  исталган  вақтда  мурожаат  қилиш лари  мумкин.

12-11 қисқа рақамли 
«Ишонч телефони»,  
яъни «Call-center»га

Давлатимиз раҳбари Тожикистон 
етакчисини куни кеча бўлиб ўтган 
Президент сайловидаги ишончли 
ғалабаси билан табриклаб, унга би-
родар тожик халқи фаровонлиги ва 
равнақи йўлидаги фаолиятида катта 
муваффақиятлар тилади.

Суҳбат чоғида Ўзбекистон – То-

жикистон дўстлик, яхши қўшничи-
лик ва стратегик шериклик муно-
сабатларини янада мустаҳкамлаш-
нинг долзарб масалалари кўриб 
чиқилди.

Давлат раҳбарлари ўрта-
сида эришилган келишувларни ўз 
вақтида амалга ошириш, Ҳукумат-

лараро комиссия қарорларини ба-
жариш ҳамда бўлажак олий дара-
жадаги учрашувлар учун янги кун 
тартибини ишлаб чиқиш муҳим-
лиги алоҳида таъкидланди.

Минтақавий ҳамкорлик маса-
лалари юзасидан ҳам фикр алма-
шилди.

Президентлар Қозоғистон Рес-
публикаси, Тожикистон Республи-
каси, Туркманистон ва Ўзбекистон 
Республикаси давлат раҳбарлари-

нинг Қирғиз Республикасидаги ва-
зият юзасидан қўшма баёноти қа-
бул қилинганини мамнуният билан 
қайд этдилар.

Мулоқот сўнггида мамлакатлари-
миз ўртасидаги узоқ муддатли ва кенг 
кўламли ҳамкорликни ривожланти-
ришга иккала томоннинг ҳам инти-
лиши қатъий экани таъкидланди.

Суҳбат ҳар доимгидек самимий, 
очиқ ва дўстона руҳда ўтди.

ЎзА

Ўзбекистон Республикаси Президенти Шавкат Мирзиёев 12 ок-
тябрь куни Тожикистон Республикаси Президенти Эмомали-
Раҳмон билан телефон орқали мулоқот қилди.

Сирдарё
вилояти

Касаба уюшмалари кўмаги

шижоатга 
ундаган ташаббус

Янгиерлик Фотима 
Маликова тиббиёт 
ҳамшираси бўлиб 
ишлаб келаётган эди. 
Турмуш ўртоғининг су-
рункали касалликка 
чалиниб, меҳнат қоби-
лиятини йўқотгани уни 
бирдан улғайтирди. 
Катта рўзғорда икки 
нафар ёши улуғлар, 3 
нафар фарзанд бор. 
Топган-тутгани тиббий 
кўрик, дори-дармонга 
сарфланиб, қозон ҳам 
тузукроқ қайнамай 
қолди. 

Ана шунда ўсмирли-
гида тикув курсида 
ўқигани, ўрганган ҳу-

наридан фойдаланиш фур-
сати етганини тушунди. 
Уйдаги қўл машинаси би-
лан тикишни бошлаб юбо-
ришга жазм этди. Лекин ти-
кув учун дурустроқ шароит 
топа олмади. Қолаверса, 

алоҳида хона ажратилма-
гани учун мижоз келмас-
лигини ўйлаб, боши қотди. 
Бунинг устига бемори бор 
– «тақ-туқ»и билан беҳол 
қилгиси келмади. Мана 
шундай паллада касаба 
уюшмалари ажратаётган 
кредит ҳисобига фаолия-
тини кенгайтираётган якка 
тартибдаги тадбиркор раҳ-
бари Ойгул уни қўшимча 
иш билан таъминлади.

– Болалигимда бувим-
дан тикиш-бичиш ҳунарини 
ўргандим. Тикканим сайин 
қизиқишим ҳам ортаверди. 
Шаҳар марказида кичик 
жойим бўлишини, ишимни 
кенгайтиришни истадим, – 
дейди Ойгул Мавлонова.

Улуғлар тил ҳақида 

Абдулла Авлоний 

МИЛЛАТНИНГ
 РУҲИНИ 

КЎТАРГУЧИСАН
Эй, она тил, азиз 
                           қадрдоним,
Илтифоти руҳим, 
                               Раҳмоним.
Туғдиғим кундан 
                        айладинг улфат,
Ўлгунча айилма, эй жоним.

Менга илм-у адаб сан 
                                  ўргатдинг,
Чин адиб, муаллим, 
                                        шоним.
Миллатнинг руҳини 
                            кўтаргучисан,
Эй, муқаддас карамли 
                                  султоним.

аВтоҲалоКатлар 
«ПандеМИясИ»

муаммо сабаблари ва ечим таклифлари

Сайфулла АҲМЕДов:

«ДаВРнинГ 
шаҲДиДан 

иЛҲОМ ОЛаМан»

Суҳбатдош

Йўл юрган йўловчи бир манзилга етгач, ортга қа-
райди. Бир босиб ўтган йўлини сарҳисоб қилса, 
бир борар манзилини кўзлайди. Инсон умри ҳам 
йўлга ўхшайди. Ҳар бир довон ошилганда, шу ҳолат 
 такрорланади. Қандай яшадим, нималарга эриш-
дим, бошга тушган синовлар қандай енгиб ўтдим, де-
ган саволларга жавоб излайди.

Олтмиш ёш – ана шундай улуғ довонлардан бири. Кимдир бу 
довонда ортга узоқроқ тикилиб қолади – ёш ўтди деб ҳисоб-
лайди. Кимдир эса ҳамон шаҳд-у шижоат билан янада юксак 

марраларни кўзлайди. Айни дамда айтиш мумкинки, бу довон до-
нишмандлик даври ҳамдир. Мақсадни улуғ қўйганлар ана шу до-
нишмандлик билан янги довонлар сари дадил одимлаб кетади.

Тошкент шаҳар касаба уюшма ташкилотлари бирлашмаси 
раиси – Ўзбекистон касаба уюшмалари Федерациси раиси ўрин-
босари, «Дўстлик» ордени соҳиби Сайфулла Аҳмедов тимсолида 
биз бунга амин бўламиз.

сабабсИз ушлаб 
қолИнган Пул

оМонатга ХИЁнат

Пахта йиғим-теримида ишти-
рок этаётган теримчиларга 
муносиб иш ва дам олиш ша-
роитлари яратилганми? Маж-
бурий меҳнатга йўл қўйилма-
яптими? Болалар меҳнатидан 
фойдаланилмаяптими?

Шу ва шу каби саволларга жа-
воб топиш мақсадида Ўзбе-
кистон касаба уюшмалари 

Федерациясининг Хоразм вилояти 
бўйича меҳнат инспекторлари ви-
лоятдаги пахта етиштирувчи фер-
мер хўжаликлари ва кластер корхо-
наларига қарашли пахта далаларида 
мажбурий меҳнатнинг олдини олиш, 
теримчиларга яратилган шарт-ша-
роит, пандемия давом этиб турган 
бир пайтда тасдиқланган меёърий 
қоидаларга риоя қилиниши ҳолати 
жамоатчилик назорати тартибида 
ўрганмоқда.

Ана шундай назорат тадбирлари-
дан бири Урганч туманидаги «Ганжа 
арвали» фермер хўжалигида ўтка-
зилди. Хўжалик пахта майдонларида 
гуруҳ раҳбари Ғайрат Дўстчанов бош-
чилигида 70 нафар теримчи меҳнат 
қилаётир. Йиғим-терим ишлари ка-
рантин қоидаларига риоя қилган 
ҳолда бажарилмоқда. Теримчилар 
меҳнатларига рози эканлигини, те-
рим пулларини вақтида олаётганли-
гини билдирдилар. Ҳудуддаги «Хур-

санд Оғабек» фермер хўжалиги пахта 
майдонларида гуруҳ раҳбари Мурод 
Қутлимуратов етакчилигида теримда 
иштирок этаётган 70 нафар уюшмаган 
аҳолидан ташкил топган гуруҳ аъзо-
лари ҳам тушликда иссиқ овқат, тоза 
ичимлик суви ташкил этилганини, те-
рим пуллари ҳар 3 кунда берилаётга-
нини, 1 килограмм пахта учун тўлов 
1000 сўмдан амалга оширилаётган-
лиги маълум қилишди. 

Бироқ гуруч курмаксиз бўлмас, 
деганларича бор экан. Афсуски, 
ҳамма фермерлар ҳам теримчиларни 
рози қилаётгани йўқ. Ўзбекистон ка-

саба уюшмалари Федерациясининг 
1092 рақамли «Ишонч телефони»га 
қўнғироқ қилган С.Ёқубов «Янгио-
бод» МФЙда жойлашган фермер хў-
жалиги раҳбари 9 кундан бери те-
рилган пахталари учун пул берма-
ётганини  айтди. Мурожаат жойига 
чиқиб ўрганилганда, ҳақиқатан ҳам 
Янгиариқ тумани «Рўзметов Бах-
тиёр» фермер хўжалиги томонидан 
нафақат С.Ёқубовга, балки теримда 
иштирок этаётган 70 нафар терим-
чига 9 кунлик терим пуллари бе-
рилмаётгани аниқланди. Фермер ва 
банк муассасалари билан ўтказил-

ган музокаралар натижасида меҳнат 
ҳуқуқ инспекцияси ходимларининг 
аралашуви билан 68.050.000 сўмлик 
терим пуллари ундириб берилди.

Шуни ҳам айтиб ўтиш керакки, 
«Ишонч телефони»га бўлаётган 
ҳамма мурожаатлар ҳам тасдиғини 
топмаяпти. Айтайлик, ҳазорасплик 
М.Қўзиев қўнғироқ қилиб, онаси 
Муқаддас Машариповага «Пичоқчи» 
МФЙда жойлашган фермер хўжа-
лиги раҳбарининг 5 кундан бери 
терган пахтаси учун тўлов пуллари 
кечиктирилиб берилаётгани тўғри-
сида мурожаат қилган. Ўрганиш да-
вомида М.Машарипова 26 сентябр-
дан бери теримда иштирок этиб ке-
лаётгани, терим пулларини ҳар 3-4 
кунда ҳар бир килограммига 1000 
сўмдан олаётгани аниқланди. М.Қў-
зиев онасининг сўзларини нотўғри 
тушунгани оқибатида беҳуда муро-
жаат қилганини айтиб, бу ҳолат бош-
 қа такрорланмаслигини билдирди. 

Ўрганишлар жараёнида фермер-
лар ва теримчилар билан суҳбат-
лашилиб, уларни қизиқтирган са-
волларга жавоб қайтарилмоқда, 
ҳуқуқий маслаҳатлар берилмоқда. 

 Музаффар ОТАБОЕВ,
меҳнат ҳуқуқ инспектори

Марат ЭШМЕТОВ,
меҳнат техник инспектори

Хоразм
вилояти

Жамоатчилик назорати

Меҳнат қадр топяптими?
1

Шу каби ниятлар билан тад-
биркорлик остонасига қадам қўй-
ган Ойгул дастлаб якка тартибдаги 
тадбиркор мақомида иш бошлади. 
30 миллион сўм миқдоридаги кре-
дит маблағи орзуси ушалиши учун 
муҳим омил бўлди. Ёнига олган 5 
нафар қиз билан бу ерда тўй ва ни-
коҳ маросими учун либослар, мах-
сус кийим, болалар либослари ти-
кишни йўлга қўйишди. 

Ойгул чинакам тадбиркор бў-
либ чиқди. Фаолиятини кенгайти-
риш, тайёр маҳсулотларини бозор 
дўконларида сотиш, маҳсулот ту-
рини кўпайтиришни мақсад қилди. 
Табиийки, ишловчи аёллар сони ҳам 
сезиларли даражада ортди.

Ойгулнинг лойиҳаси истиқ-
болли деб топилиб, унга Касаба 
уюшмалари Федерациясининг хо-
тин-қизлар муаммоларини ўрга-
ниш ва ҳал этиш, уларни моддий 
ва маънавий қўллаб-қувватлашга 
қаратилган манзилли дастури асо-
сида 200 миллион сўм миқдорида 
имтиёзли кредит ажратилди. 

– Ишхонамизга янги тикув ма-
шиналари келтириб, яна 10 та иш 
ўрни яратиб, 15 нафар опа-сингил 
бирга ҳамжиҳат меҳнат қилади-
ган бўлдик, – дейди Ойгул Мавло-
нова. – Тиббий ниқоб, ҳимоя кий-
имлари, кўрпа-тўшак маҳсулотлари 
тикишни режалаштирдик. 

Эндигина 30 ёшни қаршилаган 
синглимиз тадбиркорликда янги 
поғонага кўтарилгани, «FARANGIZ-
FAZLIDDIN TEXTILE» МЧж эгаси 
бўлганини айтиб, севинчига бизни 
ҳам шерик қилди. 

Касаба уюшмаларининг 300 
миллион сўмлик кўмаги билан 
шаҳарда «Нозигул нафис гуллари» 
МЧж ҳам иш бошлади. Бу ерда ме-
бель ишлаб чиқариш режалашти-
рилган. Ускуналар хориждан кел-
тирилмоқда. Янги 10 та иш ўрнида 
эркаклар ва аёллар иш бошлайди. 
Тадбиркор Нозигул жонжигитова 
иш юритиш бўйича малакани во-
дий корхоналарида оширгани, бун-
дай фаолиятда аёллар ҳам бемалол 
ишлай олишини таъкидлади. 

– Бир қарашда аёллар бандли-

гини таъминлаб бўлмайдигандек 
туюлади. Бироқ, мижозлар дидини 
ўрганиш, мос дизайн яратиш ва 
танлаш, безак ва бўёқ бериш ишла-
рида аёлларимизнинг диди анча 
нозик эканлигини ҳам унутмасли-
гимиз керак.

Кези келганда, вилоятда 
аниқланган ишсиз аёлларга жами 
135, 8 миллион сўмлик тикув ма-
шинаси, маиший техника восита-
лари ва чорва моллари олиб бе-
риш билан 178 нафар хотин-қиз-
нинг банд лиги таъминланганини 
ҳам айтиб ўтишни жоиз, деб бил-
дик. 

Айни пайтда касаба уюшмала-
рининг маблағлари ҳисобига ви-
лоятнинг Янгиер шаҳри, Боёвут 
ва Сирдарё туманларида ҳам тад-
биркорликка имтиёзли кредитлар 
ажратилиб, тикувчилик, мебель 
ишлаб чиқариш, қандолатчилик, 
ёғоч ўймакорлиги, қадоқланган сув 
ишлаб чиқариш, балиқчилик йўна-
лишларида қўшимча 105 та иш 
ўрни яратиш бўйича лойиҳаларни 
амалга ошириш режалаштирилган. 
Касаба уюшмаларининг ушбу та-
шаббуси яна қанчадан-қанча ки-
шиларни чинакам шижоатга унда-
шига шубҳа йўқ.

шижоатга 
ундаган ташаббус

Озода МАМАДАЛИЕВА,
«Ishonch»

– Сайфулла ака, вақт ҳақида фикр-
ларингиз? Кўнглингиз тўладими умрни 
сарҳисоб этганда?..

– Бежиз умрни оқар сувга менгзаш-
мас экан. Буни қарангки, «хаш-паш» дегунча 
 олт мишни қоралабмиз. Энди ўйга толаман: 
Хўш, шу умрим давомида нималарга эриш-
дим? Эришганларимдан кўнгил тўлдими ёки 
умримни беҳуда ўтказдимми, деган саволлар 
мени қийнайди.

Ирригация институтига талабаликка қабул 
қилинган йилларимдан то бугунги кунгача, 
айтиш мумкин бўлса, қайноқ жараёнларда 
юрибман. Умр сўқмоқларида қалби қайноқ 
тафтдан ёнидаги дўст-у ёронининг-да қалбини 
жўштириб юбора оладиган, бир сўзда айтса, 
Ватан учун туғилган одамларга ёндош қилиб 
яратганига Аллоҳга беҳисоб шукурлар қила-
ман. Яхши ўқитувчилардан, бебаҳо устозлар-
дан улгу олдим. Бугун шукр билан айтаманки, 
кам бўлганим йўқ.

 Шу билан бирга, тўғри гап шуки, ҳамиша 
ҳам одам қарорни тўғри қабул қилиши қийин 
экан, шу маънода бундан ўн беш, йигирма 
йил олдин қилган баъзи ишларимга бугунги 
салоҳиятим ва дунёқарашим билан қарасам, 
бироз шошгандек, бироз тезоблик қилгандек 
бўлган жойларим ҳам йўқ эмасдек туюлади. 
Мана шуниси билан қизиқ эканда бу ҳаёт де-
ганлари...

Охирги тўрт йил эса мен учун ўзгача шид-
датли кечган давр бўлди. Бу Ўзбекистон касаба 
уюшмалари Федерациясининг жамият ҳаёти-
даги тобора фаол иштироки, зиммасига ола-
ётган улкан ишларида озми-кўпми иштирок 
этаётганим билан боғлиқ. Даврнинг шаҳдидан 
илҳом ва қувват олиб, йигитлардек ғайрат ва 
шижоат оғушидаман. Мен айни дамдаги ҳола-
тимни шундай тарифлаган бўлардим.

–  Кейинги йилларда касаба уюшма-
лари фаолиятида кескин жонланиш куза-
тилмоқда. Ўтган бир неча йил ичида кўп-
лаб халқаро анжуманларнинг ўта юксак 
даражада ташкил этилгани, жамиятдаги 
ушбу энг йирик жамоат ташкилотининг 
ижтимоий лойиҳаларга тобора кўпроқ 

кириб бораётгани ҳам барчанинг диққат 
марказида. Федерация хотин-қизлар му-
аммолари билан ҳам изчил ва тизимли 
шуғуллана бошлади. Сиз ҳам бу жараён-
лардан четда турганингиз йўқ. Айтингчи, 
айниқса, аҳолининг ижтимоий муаммола-
рини ўрганиш ва уларни ҳал этиш бораси-
даги ишлардан нечоғли қониқяпсиз?

– Биласизми, бугун давлат ва нодавлат 
ташкилотлар раҳбарларининг халқнинг ичига 
кириб, унинг дардига қулоқ солиши, ариза 
ва шикоятларни ҳал этиши одатий ҳолга ай-
ланди. Бу бир тарафдан яхши. Чунки бу ишлар 
ўша оддий, узоқ йиллар дард-у ташвишлар-
дан қутулолмай яшаган минглаб одамларга 
ҳам руҳан ва ҳам маънан далда бўлмоқда. Ик-
кинчи тарафдан, бу Президент Мирзиёевнинг 
ўзига хос ташриф қоғози бўлиб, жамият тао-
милига кирди. Эсланг: «Халқ давлат идорала-
рига эмас, давлат идоралари халққа хизмат 
қилиши керак!»

Бу борада касаба уюшмалари қилган 
ишлар ҳам кўп. Федерация айни шу таомилни 
фаолиятга 2017 йилнинг январь ойида Са-
марқандда ўтказган анжуманда бошлаган эди. 
Кейин уни турли қарор ва фармонлар, Ишчи 
гуруҳлари фаолияти шаклида давом эттириб 
келиняпти. Бунинг натижасида минглаб хона-
донлар бу эзгу ишлардан манфаат топди. Энг 
муҳими, бу тадбирлар одамларнинг ҳаётга 
муносабатларини, эртанги кунга, давлатга, 
атроф дагиларга ишончни ўзгартирди. Булар 
ўз-ўзидан ва осонгина бўладиган ишлар, нати-
жалар эмас.

Мени бир нарса кўп ўйлантиради. Мана 
шу жараёнда дуч келганимиз – жуда кўпчилик 
аҳоли берилаётган ёрдамни минг истиҳола 
билан қабул қилади, яна денг, шукур қилади, 
тезгина ундан фойдаланиб оёққа туриш тадо-
ригини кўради. Минг афсуски, ҳаётда бунинг 
бошқача шаклини ҳам кўп кўрдик. Шу боис, 
Президентимиз қўяётган талаблардан бири  –
одамларга тайёр балиқ эмас, уни тутиш йўл-
ларини ўргатиш, қармоқ бериш керак, деган-
фикрда жуда катта маъно бор.

Ўзбекистон касаба уюшммалари Феде-
рацияси, ҳурматли раисимиз Қудратилла 
 Рафиқов раҳбарлигидаги ишчи  гуруҳ аъзо-
лари юртимизнинг турли ҳудудларида ўша 

чор-ночор кун кечираётган юзлаб аёллар, ои-
лаларнинг ҳолидан хабар олиб, уларга яқин 
дарддош, кўмакдош бўлаётгани ижтимоий ҳа-
ётда муҳим воқелик саналади.

Шу жараёнларда шахсан ўзим ҳам қатнаш-
дим. Нафақат олис, балки пойтахтдаги айрим 
ёрдамга муҳтож аёлларни кўриб, уларнинг 
дард-дунёсига қулоқ тутиб, чиндан ҳам кўп-
чилигимизнинг оёғимиз ердан узилиб қолган 
экан, деган хулосага келдим. Томи йўқ, тагида 
гилам у ёқда турсин, ҳатто солишга шолчаси 
йўқ, уйда беш нафар вояга етмаган фарзанди 
билан яшаётган, оғир дардга йўлиққан фар-
зандиини даволатиш учун шу бошпанасидан 
ҳам кечишга тайёр турган аёлларни кўрганда, 
очиғи, юрагим ларзага келди. Президенти-
мизнинг «Халқ қалбини тинглаш керак» деган 
даъватида қанчалар катта маъно борлигини 
англаб етдим...

– Ўтган йили «Касаба уюшмалари 
тўғрисида»ги янги қонун қабул қилинди. 
Бу эса, шак-шубҳасиз, соҳада тарихий 
воқеа бўлди. Ушбу қонуннинг қабул қили-
ниши соҳага қандай янгиликларни олиб 
киради?

– Аввало, қонун учун катта бир эҳтиёж йил-
лар давомида етилиб келганини алоҳида таъ-
кидлаш жоиз. Соҳани тартибга солувчи қо-
нунларнинг қабул қилинганига кўп йиллар 
ўтгани боис, улар бугунги давр нуқтаи наза-
ридан талабга жавоб бермай қолгани кун-
дай аён эди. Шу маънода, ушбу қонуннинг 
 лойиҳаси «Ishonch» ва «Ishonch-Доверие» га-
зеталарида эълон қилиниб, қизғин муҳокама-
ларга сабаб бўлгани ҳам бежиз эмас. Шаҳар 
бирлашмаси барча фаол соҳа ходимлари би-
лан ушбу  лойиҳани кенг муҳокама қилиб, ўн-
лаб таклифлар берди. Энг муҳими, бу ташаб-
бус самарасида халқаро жамоатчилик эътиро-
фига муносиб топилган мукаммал қонунчилик 
базамиз пайдо бўлди.

Янги қонун, мухтасар айтганда, касаба 
уюшмаларининг бугунги жамиятдаги реал 
ўрни, салоҳияти, фаолиятига мос ҳужжатга ай-
ланди.

– Яқинда Президентимизнинг Ўқитувчи 
ва мураббийлар кунига бағишланган ан-

жуманда қилган мурожаати кўпчиликнинг 
диққат марказида турибди. Бу фақатгина 
ўқитувчи ёки устозларга йўлланган муро-
жаат бўлмади, балки унда ҳар бир жамият 
аъзоси учун айтилган муҳим фикрлар, ке-
рак бўлса эслатмалар, топшириқлар ҳам 
мужассам топган десак, муболаға бўл-
майди. Сиз бу маърузадан қандай хулоса-
лар қилдингиз?

– Очиғи, бу саволдан беихтиёр ёшлигим 
эсимга тушиб кетди. Ўша вақтларда оила дав-
расида ҳамма жамулжам бўлмаса, дастур-
хонга овқат тортилмасди. Ота-онамиз ўқитув-
чиларимизнинг ҳар бирининг исм-шарифини 
ёддан билган. Таълим-тарбияга жиддий эъти-
бор берган. Ўғил-қизининг ҳар бир қадамидан 
хабардор бўлган. Халқона ибора билан айт-
ганда, бир болага етти маҳалла ота-она бўл-
ган.

Нега? Чунки ҳаммаси оиладан бошла-
нади. Президентимиз агарким эртанги куни-
мизни ёруғ ва фаровон, равшан бўлишини ис-
тар эканмиз, боалаларни илмли, маърифатли, 
тарбияли қилиб вояга етказишнинг нечоғли 
муҳим шарт эканини қатъий қилиб кун тар-
тибига қўйди. Ўзбекистон раҳбари дунё пан-
демия балоси билан овора бўлса-да, дунё 
талотўп лар гирдобида қолаётган таҳликали 
давр  ни бошдан кечираётган эса-да, эртанги 
кунга одамларни ишонч билан бошламоқда. 
Кўзингизни очинг, фарзандингиз, набиран-
гизга илм беринг, унинг эртанги кунига бефарқ 

бўлманг, деяпти. Боланинг истиқболи отанинг 
ғурури, онанинг тарбияси билан тўлақонли 
бўлишини айтяпти. 

Айни мана шу талабни ҳаётга олиб кири-
шимиз керак. Биз йиллар давомида жуда кўп 
нарсани йўқотдик. Миллий мафкура, миллий 
уйғониш, миллий тарбия масалаларида...

– Ўзингизнинг мисолингизда бу ҳолат-
лар қандай акс топган?

– «Қуш уясида кўрганини қилади» деганла-
ридек, мен ҳам худди ота-онам сингари фар-
зандларим тарбиясига катта эътибор қарат-
дим. 

Афсуски, ҳозир ҳамма оилада ҳам шундай 
деб бўлмайди. Айрим ота-оналар фарзанди-
нинг ўқитувчиси тугул, қайси мактабда ўқи-
шини ҳам билмайди. Дўсти ким, қаерга бо-
ради, нима иш қилади – иши йўқ. Аксария-
тимиз моддий ҳаёт билан ўралашиб қолдик. 
Аслида ҳар бир ота-она фарзандининг тар-
бияси билан жиддий шуғулланиши керак. Зо-
тан, буюк мутафаккир Абдулла Авлоний таъ-
бири билан айтганда, «Тарбия биз учун ё ҳаёт 
– ё мамот, ё нажот – ё ҳалокат, ё саодат – ё 
фалокат масаласидир». Шундай экан, бугунги 
шиддатли даврда фарзандларга ниҳоятда эъ-
тиборли бўлишимиз зарур. Чунки ҳар бир ота-
она кексайганда фарзандига суянади. Унинг 
ширин сўзига, меҳрига маҳтал бўлади. Улар 
билан қанча кўп вақт ўтказсак, шунча яхши.

– Мазмунли суҳбатингиз учун ташак-
кур!

ТаҳририяТдан: Сайфулла аҳмедовни кўпчилик «далли-ғулли одам»,  дея 
таърифлайди. Бу хислати самимияти билан янада чиройли кўринади. Фе-
дерациядагилар  Сайфулла норматовичнинг бирор ишни чала ташлаб қўй-
ганини эслолмайди. Унинг эътиборчил одамлиги эътиборни тортади. Хо-
димлар раҳбарнинг бугунги аччиқ гапни эртага унутиб юборадиган, кек 
сақламас раҳбарлари борлигидан хурсанд. янаям муҳими, оилапарварлиги 
ҳавас қиларлик.
Унинг фаолияти давомида амалга оширган эзгу ишлари, хайрли ташаб-
буслари, умр йўлидаги матонат ва саботини кўриб, унга беихтиёр ҳурма-
тингиз ошади.
 Олижаноб инсон, самимий дўст, касаба уюшмалари фидойиси Сайфулла аҳме-
довнинг навқиронлик фаслида унга мустаҳкам соғлик, юрт равнақи йўлидаги 
ишларида куч-қувват тилаб қоламиз. донишмандлик даври муборак!

Сайфулла АҲМЕДов:

«ДаВРнинГ шаҲДиДан иЛҲОМ ОЛаМан»

Ғуломжон 
МИРАҲМЕДОВ,

«Ishonch»

Олий Мажлис Сенати 
аъзолари ва Қонун-
чилик палатаси депу-

татлари, Ўзбекистон Касаба 
уюшмалари Федерацияси 
ва бошқа жамоат ташки-
лотлари вакилларидан ибо-
рат респуб лика ишчи гуруҳи 
Қораўзак туманидаги ҳо-
латларни ўрганди ва пахта 
далаларида баъзи отряд 
бошлиқларининг пахта те-
римчиларига иккинчи терим 
учун 1200 сўмдан тўлаётга-
нини аниқлади.

Ўрганиш давомида Қо-
раўзак тумани «Бердақ» ОФЙ 
ҳудудидаги «Имом Ёқуб» ва 

«Кулки кужак» фермер хўжа-
ликлари пахта далаларида 
ҳосилни йиғиб-териб олаёт-
ган 100 га яқин теримчилар 
билан бўлган суҳбатларда 
ҳар бир килограмм пахта 
учун қўшимча 200 сўмдан 
тўланмагани, иккинчи те-
римда 1 килограмм пахта 
учун 1200 сўмдан терим 
пули берилгани аниқланди. 
Ҳаттоки, отряд бошлиқлари 
иккинчи теримда 1400 сўм-
дан тўланишини билмаслиги 

ҳам  айтиб ўтилди.
Суҳбатлар асноси ишчи гу-

руҳ аъзолари масъуллар ва те-
римчиларга Вазирлар Маҳка-
масининг 8 сентябрдаги «2020 
йил пахта ҳосилини йиғиб-те-
риб олиш ишларини уюшқоқ-
лик билан ташкил этиш чо-
ра-тадбирлари тўғрисида»ги 
қарори асосида ҳар бир те-
рилган 1 килограмм пахта 
учун қўшимча 200 сўмдан 
тўланиши бўйича тушунтириш 
беришди.

Ишчи гуруҳ Хўжайли, 
Шуманай, Тахтакўпир, Чим-
бой ва Нукус туманларида 
ҳам бўлди. Илғор теримчи-
ларга совғалар топширилди. 
Яратилган шароитлар кўз-
дан кечирилди.  Далаларда 
пандемия шароитини ино-
батга олиб, пахта йиғим-те-
рими ишлари санитария-ги-
гиена қоидаларига риоя 
қилган ҳолда ташкиллашти-
рилгани, теримда ишти-
рок этаётган теримчилар 

учун муносиб меҳнат ва дам 
олиш шароитлари яратилга-
нига гувоҳ бўлинди.

Эслатиб ўтамиз, пахта 
йиғим-терими давомида 
мажбурий меҳнатга йўл қўй-
маслик ҳамда теримчилар 
учун муносиб меҳнат ва дам 
олиш шароитларини яра-
тилишда мутасадди ташки-
лотлар устидан қатъий на-
зоратни таъминлаш бўйича 
ташкил қилинган  республика 
ишчи гуруҳи айни пайтда Қо-
рақалпоғистонда бўлиб ту-
рибди.

Бунисига нима дейсиз?
иккинчи теримда бир килограмм пахта учун 1400 сўм 
берилишини баъзи отряд бошлиқлари билмас экан...

Қорақалпоғистон
Республикаси

Есимхон 
ҚАНОАТОВ,
«Ishonch                              

Ҳуқуқий тарғибот давом этмоқда

Андижон туманининг 
«Бешпаҳлавон» маҳалла-
сида яшовчи Нодирбек Қо-
симов «тиши чиққани»дан 
бери хонадонида бирор-бир 
мавсум ипак қурти парвари-
шисиз ўтганини эслолмайди. 
Ҳар йили тутлар барг ёзади-
ган давр келдими, тамом – 
оиладаги катта-ю кичик то 
пилла қабул пунктига топ-
шириладиган паллага қадар 
ипак қурти атрофида парвона 
бўлади. Албатта, бир пайт-
лар бу юмуш эвазига тўлан-
ган иш ҳақининг чўғи баланд, 
рўзғорига яхшигина қўр бўл-
гани бор гап. Бироқ фермер-
лик ҳаракати бошлангач, пил-
ладан келадиган даромад-
нинг йилдан-йилга баракаси 
уча  бошлади. Шундай кунлар 
келдики, хизмат ҳақи миқ-
дори ҳатто қурт боқилган хо-
нанинг енгилгина таъмири 
учун ҳам етмай қолди.

Бундан тўрт йил аввал пиллачи-
ликка алоҳида эътибор бошла-
нибди, махсус кластерлар ташкил 

этиляпти, деганда «Хайрият, пилла-
чининг ҳам кўксига шамол тегаркан», 
деб умид пайдо бўлган эди. Аммо ўт-
ган вақт оралиғида даромадни  қўйинг, 
харажатни қоплайдиган маблағга 
ҳам эга чиқмагач, бор умид чиппакка 
чиқди. Узоққа бормайлик, ўтган йилги 
мавсумда ҳудуддаги фермер хўжалик-
ларидан бири орқали қурт боқиб, ту-
мандаги «Andijan Silk.Co» МЧж шакли-
даги қўшма корхонага 84,5 килограмм 
пилла топширди. Мана, бир ярим йил-
дирки, пулидан дарак йўқ. 

жорий мавсумда эса маҳалладош-
ларидан бири Ойсуда Исмонова каса-
начи сифатида рўйхатдан ўтиб, ушбу 
кластердан ипак қурти олган экан. Би-
роқ оиласидаги шарт-шароит ўзгариб, 
Нодирбек Қосимовга «пилламизни 
сиз боқиб беринг, даромади ўзин-
гизга», дея таклиф қилди. Нодирбек 
таклифга кўнди ҳамда мавсум якунида 
«Andijan Silk.Co» корхонасига 17 ки-
лограмм кумуш тола топширди. Аммо 
корхона мана шу хизмат учун арзи-
масгина пулни ҳанузгача тўлаб берма-
япти.

Савол туғилиши турган гап: модо-
мики даромадини олишга кўзи етмас 
экан, бу оилага шунча риёзат чекиб, 
пилла етиштиришдан не наф?! Сабаб 
шуки, бугун наинки Қосимовлар ои-
ласи, балки қишлоқлардаги у каби 
минглаб оилалар тут баргидан қола-
диган чўпни қиш-қировда ўтин си-
фатида ёқамиз, дея хонадонига ипак 
қурти олиб киришади. 

* * *
Аслида сўнгги пайтларда ҳеч бир 

жабҳа давлатдан пиллачилик тармоғи 
каби катта эътибор кўрмади. Энг аввал 
Президент қарори билан «Ўзбекипак-
саноат» номли уюшма ташкил этилди. 
Уюшманинг зиммасига юклатилган 
кўпдан-кўп вазифалари баробарида 
ваколатлари ҳам бир дунё. Давлат 
раҳбарининг 2017 йилдан бери тар-
моққа доир нақ бешта қарор қабул 
қилинди. Бу ҳазилакам гапми, ахир? 
Мазкур ҳужжатларнинг пировард 
мақсади ипакчиликни қўллаб-қувват-
лаш, ривожлантириш, тизимдаги мав-
жуд имкониятлардан унумли 
фойдаланиш ҳисобига ав-
вало ипак қурти боқувчилар-
нинг манфаатдорлигини оши-
риш, шу баробарида янги иш 
ўринлари яратиш, ўзбек ипаги 
шуҳратини жаҳон бозорида 
юксалтириш каби жиҳатлардан 
иборат. Шундай экан, Нодирбек 
ва унинг тимсолидаги бошқа 
 минглаб пиллачилар турмуш 
тарзида нега ижобий ўзгариш 
кўзга ташланмаяпти? Ҳар мав-
сумда ҳузур-ҳаловатдан кечиб, 
машаққатли, ҳалол меҳнатга 
бел боғлаганларнинг нима учун 
косаси оқармаяпти? 

Бизнингча, мутасаддилар 
Президент қарорларидан ё бе-
хабар, ёки ўз билганларидан 
қолишмаяпти. Кластер эгалари 
имкон қадар мўмай даромад 
топиш илинжида фермерлар ва 
касаначиларнинг манфаатла-
рини оёқости қилишмоқда.

Келинг, мавжуд вазиятни 
таҳлил қилиб кўрайлик.

Энг биринчи муаммо – фер-
мер хўжаликларининг кластер-
ларга шартномавий қарамлиги 
масаласи. Яъни, икки ўртада ту-
зилажак шартнома шартлари 
асосан кластернинг фойдасига 
тош босади. Фермернинг «Бу битим 
менга маъқул эмас, бошқа кластер 
билан ишлайман», дейишига йўл бе-
рилмайди. Мисол учун, Андижон, Бу-
лоқбоши, Избоскан, Марҳамат ҳамда 
Пахтаобод туманларидаги фермер ва 

касаначилар фақатгина «Andijan Silk.
Co» қўшма корхонаси билан ҳамкор-
лик қилишга мажбур. Шартномалар 
эса туман ҳокимлари аралашуви би-
лан кластер манфаатларига мос тарзда 
мажбуран тузилган. Бунда фермер-
ларнинг манфаатлари айтарли дара-
жада ҳисобга олинмаган. 

Агротехникада бир қути ипак 
қурти боқиш учун 700 килограммдан 
1 тоннагача барг едирилиши меъёр 
сифатида белгиланган. Бу миқдор ўр-
тача олганда, йирик танали 35 туп тут 
ҳисобига тўғри келади. Айтайлик, фер-
мер хўжалигининг балансидаги тут да-
рахтлари 4 қути қуртни боқишга етади. 
Аммо шартнома имзолаш чоғида 
клас тер бу жиҳатни ҳар доим эъти-
борга олмайди: фермерга унинг имко-
ниятларидан камида 30-50 фоизгача 
ортиқча режа қўйилади – дод десанг 
ҳам, вой десанг ҳам шу!

Яна бир қизиқ жиҳати шундаки, ту-
манлар кесимида қайдадир гектарига 
20 килограмм, бошқасида 40 кило-
грамм ва ҳоказо мажбурий режа мав-
жудлиги ортида фермерларни кафан-
гадо қилишдек мақсад яширинган. 

Хуллас, ғалвир сувдан кўтарил-
ган паллада, табиийки, фермер пилла 
режасини бажаролмайди. Чунки ре-
жани тўлиқ уддалашга ҳисобидаги 
тут барглари етмайди-да! Ана ундан 
кейин кластернинг фермер бошида 
қамчи ўйнатишини кўринг: шартнома-
нинг бажарилмаган қисми учун жари-
мани тезда тўлаб қўй! 2018 йилги мав-
сумда «Andijan Silk.Co» қўшма корхо-
наси пилла режасини уддалолмаган 
юзлаб фермерлардан 9 миллиард 
сўмнинг нари-берисида жарима ун-
дириб олгани, натижада жуда кўплаб 

хўжаликлар раҳбарлари «жарима 
нотўғри қўлланган», деган даъво би-
лан кластерни судга бергани фикри-
мизга яққол исбот. Ахир, зарар кимга 
аччиқ эмас: ўша мавсумда фермер-
ларнинг қай бири 4 миллион, кимдир 

10 миллион, яна бошқаси 20 миллион 
сўмдан кластерга нақд пул тўлашди-да 
(бажарилмаган режа кўрсаткичи, жа-
рима ундириб бўлингач, қоғозларда 
100 фоиз деб акс эттирилиб, ёлғон ста-
тистика берилиши эса алоҳида мавзу!). 
Имкони йўқ фермерлар эса банкдан 
кредит олиб, кластернинг иштаҳасини 
қондиришдики, уч мавсумдан 
буён фермерлар кластернинг 
«қули»га айланиб бўлишди. 

Ҳолбуки, Президентнинг 
2017 йил 29 мартдаги «Ўзбеки-
паксаноат» уюшмаси фаоли-
ятини ташкил этиш чора-тад-
бирлари тўғрисида»ги, 2018 йил 
12 январь кунги «Респуб ликада 
ипакчилик тармоғини янада ри-
вожлантириш чора-тадбирлари 
тўғрисида»ги, 2018 йил 20 ав-
густда қабул қилинган «Респуб-
ликада пиллачилик тармоғи-
даги мавжуд имкониятлардан 
янада самарали фойдаланиш 
чора-тадбирлари тўғрисида»ги 
ҳамда 2018 йил 4 декабрь кунги 
«Республикада пиллачилик 
тармоғини жадал ривожлан-
тиришни қўллаб-қувватлашга 
доир қўшимча чора-тадбирлар 
тўғрисида»ги қарорларида жой-
лардаги мавжуд тутзорларни 
хатловдан ўтказиш, тармоқнинг 
озуқа базасини мус таҳкамлаш, 
тут қаторлари ва тутзорларни 
кенгайтириш каби йўналишлар 
«Ўзбекипаксаноат» уюшмаси-
нинг асосий вазифалари си-
фатида белгилаб қўйилган. Бу 
ўз-ўзидан пилла етиштириш-
нинг прогноз ҳажмларини бел-
гилашда мавжуд база ва имкониятлар 
ҳисобга олиниши зарурлигини англа-
тади. 

Таассуфки, «Ўзбекипаксаноат» 
уюшмаси ҳамда унинг тизимидаги 
ташкилотлар томонидан хатлов ва им-
кониятлар масаласида тақдим этила-
ётган баландпарвоз рақамлар реал 
ҳаётга тўғри келмаяпти. жойларда тут 
қаторлари кенгайиш ўрнига борлари 
ҳам қисқариб бормоқда. Айни вази-
ятни назорат қилиш ва тутларга қирон 
келтираётганларга мутасадди орган-
лардан чора кўришни сўраш бош ва-
зифаси бўлган уюшма эса жойлардаги 
ҳолатдан бехабар ёки томошабин. 

Келинг, фикримизни айрим мисол-
лар билан дастакласак. Бўстон тума-
нидаги «Элдорбек келажаги» фермер 
хўжалигининг 6 гектарлик тут план-
тациясидаги бундан эллик йил аввал 
экилган дарахтлар кексайиб, самара 
бермай, қуриб қолаётгани, оқибатда 
ипак қурти боқишда қийинчиликлар 
юзага келаётгани боис, фермер 2015 
йилнинг февраль ойида туман қишлоқ 
ва сув хўжалиги бўлими бошлиғига 
мурожаат қилади. Мазмуни шуки, 
«плантацияни ёшартиришга, эскилари 
ўрнига янги кўчат экишга рухсат бе-
ринг». Тегишли комиссия ҳолатни ўр-
ганиб, ижозат бергач, кўчатлар янги-
ланади. Бироқ орадан тўрт йил ўтгач, 
2019 йил баҳорида ҳокимлик мутасад-
дилари майдони 6 гектарга тенг янги 
плантацияни фермердан тортиб олиб, 
ҳеч бир сабабсиз бузиб юборишга-
нидан пиллачиликка масъул мансаб-
дорлар нечоғли хабардор? Ҳолбуки, 
фермер барча харажатларни ўз ҳисо-

бидан қоплаб, кўчатни тутга айланти-
раётган эди. 

Мутахассисларнинг ҳисоб-кито-
бига кўра, нормал ҳолатдаги 1 гек-
тар плантация 5 қути қуртни боқишга 
етади. Бу – хонавайрон қилинган 6 
гектар тутзор яқин келажакда 30 қути 
қуртни пиллага айлантириши мум-
кин эди, дегани. Энди савол: 30 қути 
уруғдан ўртача қанча пилла олинади? 
Етиштирилган хомашёдан қанча ипак 
тайёрланади-ю, натижада давлатга 
қанча валюта келтиради? Бунинг ҳи-
соб-китоби мутасаддиларга ҳавола.

2019 йилнинг декабрь ойида Ан-
дижон вилояти ер ресурслари ва дав-
лат кадастри бошқармаси тайёрлаган 
ҳамда Андижон туманидаги ҳолат қайд 
этилган маълумот қўлимизга келиб 
тушди. Қаранг, биргина «Андижон аг-
ропилла» МЧжга қарашли тутзорлар-
нинг 90-контурида 12 сотих, 166-кон-
турида 0,70 гектар, 277-278-контур-
ларида 0,30 гектар, 376-контурида 12 
сотих майдонни фуқаролар ноқону-
ний равишда эгаллаб олиб, бемалол 
қурилиш ишларини бошлаб юбориш-
ган. Айримлари ҳатто кўчиб киришган. 

Айни туманга бевосита бирикти-

рилган ҳамда асосий вазифаси тут, 
пилла, ипак ташвиши билан боғлиқ 
бўлган «Andijan Silk.Co» корхонаси 
раҳбарияти бу ҳолатдан воқифми? 
Тут плантациясини бузиб иморат со-
лиш уч кунлик юмуш эмас, камида 
олти-етти ойлаб давом этадиган жа-
раён-ку ахир?! Бу ҳам майли, аммо 
мазкур кластер «бурнининг тагида» 
бўлаётган номаъқулчилик, яъни ай-
нан ўзига тегишли тутзорларнинг икки 
қисмида – салкам 14 сотих жойда 
кимлардир бемалол уй-жой ва савдо 
дўкони қурилишини бошлаб юборга-
нидан бехабар қолиши мумкин эмас. 

Биргина туман мисолида келти-
рилаётган бу далиллар ихтиёримиз-
даги узундан-узун рўйхатнинг йигир-
мадан бири ҳам эмас. Бироқ мана шу 
бир шингил ҳолат пиллачиликдаги асл 
вазият хусусида оз-моз тасаввур бе-
ришга етиб ортса керак?! 

Соҳага доир зикр этилган қарор-
ларда аҳолини иш билан таъминлаш 
ва уларнинг даромадларини ошириш 
мақсадида тармоқ ташкилотлари то-
монидан томорқа ер эгаларига 50 бо-
шдан 90 кунлик парранда ҳамда тут 
кўчатлари шартнома асосида бепул 
етказиб берилиши қайд этилган эди. 
Ушбу ташаббусда «пиллакорнинг иш-
дан кўнгли совимасин, унинг ҳам ко-
саси оқарсин», деган эзгу мақсад бор 
эди. Аммо пилла етиштириб ҳамон да-
ромадини кутиб ўтирган касаначилар 
паррандани қўя туринг, хизмат ҳақини 
вақтида олишса, дўпписини осмонга 
отишади. Ҳолбуки, касаначиларга 
пилла пули хомашё қабул қилинаётган 
пайтда – тарози устида нақд санаб бе-

рилиши назарда тутилган. 
Яна бир гап. Давлат раҳбарининг 

2018 йил 20 августда қабул қилинган 
«Республикада пиллачилик тармоғи-
даги мавжуд имкониятлардан янада 
самарали фойдаланиш чора-тадбир-
лари тўғрисида»ги қарорида Бандлик 
ва меҳнат муносабатлари вазирлиги 
ҳамда «Ўзбекипаксаноат» уюшмаси-
нинг таклифига кўра, уй шароитида 
пилла хомашёсини қайта ишлаш, хом 
ипак ва тайёр маҳсулот ишлаб чиқа-
риш фаолияти билан банд бўлган 
шахс ларга қатор имтиёзлар белгилан-
ган. Демакки, одамларга уйда ўтириб 
наинки пилла етиштириш, балки уни 
ипакка айлантиришни ўргатиш, тарғиб 
қилиш ва қўллаб-қувватлаш мутасад-
диларнинг бош вазифаларидан бири. 
Не дейсизки, Андижонда бирор оила 
ўз хонадонида ипак ёки тайёр маҳсу-
лот етиштиришни йўлга қўйибди, де-
ган янгиликни эшитмадик ҳам, кўрма-
дик ҳам. Ваҳоланки, қарорнинг айни 
бандида жамиятимиздаги энг нозик 
масала – ишсизлик ва камбағалликни 
қисқартиришдек эзгу мақсад кўзда ту-
тилган бўлса, не ажаб?

Дарвоқе, шартномавий қарам-
лик хусусида сўз очган эдик. Айни ҳо-
латни кластернинг фақатгина фермер-
лар билан эмас, балки касаначилар 
билан муносабатларида ҳам кузатиш 
мумкин. Айтайлик, Эшмат Тошма-
тов касаначи сифатида корхона би-
лан ҳамкорлик қила бошлади. Пилла 
тарозига қўйилиб, лаборатория таҳ-
лилидан ўтказилгач, топширилган ҳо-
силнинг қанча қисми биринчи, қанча 
қисми иккинчи, учинчи ёки тўртинчи 
навларга, яна неча килограмми навсиз 
пилла ёки қорапўчоққа ажратилгани 
топшириш-қабул қилиш далолатнома-
сида акс эттирилиши биринчи қоида 
ҳисобланади. Бусиз даромадни чиқа-
риб бўлмайди. Бироқ кузатувларимиз 
ва қўлимиздаги далолатнома нусхала-
рида маҳсулотнинг умумий оғирлиги-
гина акс этган, холос. Ҳужжатнинг қол-
ган бандлари очиқ қолдирилмоқда. 
Хулосаки, на касаначи, на фермер топ-
ширган хомашёсининг неча фоизи 
қайси навга қабул қилинганини ҳам, 
аслида ҳақиқий даромади қанча эка-
нини ҳам ҳеч қачон билмайди. 

«Ўзбекипаксаноат» уюшмаси мат-
буот хизматининг маълум қилишича, 
ўтган йили жаҳон бозорида ўзбек ипа-
гининг 1 килограмми 38-40 доллар-
дан сотилган. Ҳисоб-китобга кўра, 2 
килограмму 800 граммгача пилладан 
1 кило ипак олинади. Уюшма бу йил 
 кластерларга пилланинг харид нархи 
учун фермер ва касаначиларга ўртача 
ҳисобда ҳар килограммига 20 минг 400 
сўмдан пул беришни тавсия этди. Де-
мак, ҳисоб-китоб қилсак, 1 килограмм 
пилла кластерларга камида 14 доллар-
дан зиёдроқ даромад келтирмоқда. Уни 
минг машаққат ва заҳматда етиштир-
ган қўли қадоқ деҳқон эса топширган 
ҳар килограмм пилласи учун бор-йўғи 
2 долларга (20 минг 400 сўмдан) эга 
чиқяпти. Энг ёмони, аслида харажат-
ларни учма-уч қоплашга-да етмайдиган 
бу  маблағ ҳам ўз вақтида эмас, аксинча 
минг бир сарсон-саргардонлик, асаб-
бузарлик, айрим ҳолларда ҳуқуқ идора-
ларига арз битиш ёки интернетда овоза 
қилингандан сўнггина деҳқоннинг қў-
лига тегмоқда. 

Ўзбекистон Қаҳрамони, халқ шоири 
Эркин Воҳидов қаламига мансуб «Мат-
мусанинг уйланиши» номли шеърни 
ўқигансиз. Шоир ҳажвий асар қаҳра-
мони – «Ҳайъатларда кеккайиб, «биз ун-
доқ, биз бундоқ», деб яйраб-сайраб юр-
ган» Матмуса тимсолида ҳаётнинг ач-
чиқ ҳақиқатини эслатади: «Алқисса, шу 
– баъзида шундай бўлиб қолади, биров 
қилиб меҳнатни, биров обрў олади».

Бугун ипакчилик тизимидаги ай-
рим мутасаддиларнинг иш тутумини 
ҳам Матмусанинг хатти-ҳаракатларига 
қиёсласак, биров ёқамиздан олмаса 
керак?! Нима дедингиз?

Андижон
вилояти

Оғриқ тишлар...

МатМуса неЧа 
Марта уЙланадИ?

ёки ПиЛЛачиЛикнинГ ЗаҲМаТи –
 ДЕҲҚОнГа, РОҲаТи – кЛасТЕРГаМи? 

(«Ўзбекипаксаноат» уюшмаси мутасаддилари ҳам ўқисин!)

АгротехникАдА бир 
қути ипАк қурти 
боқиш учун 700 ки-
логрАммдАн 1 тон-
нАгАчА бАрг едири-
лиши меъёр сифА-
тидА белгилАнгАн. бу 
миқдор ўртАчА ол-
гАндА, йирик тАнАли 
35 туп тут ҳисобигА 
тўғри келАди. АйтАй-
лик, фермер хўжА-
лигининг бАлАн-
сидАги тут дАрАхт-
лАри 4 қути қуртни 
боқишгА етАди. Аммо 
шАртномА имзолАш 
чоғидА клАстер бу 
жиҳАтни ҳАр доим 
эътиборгА олмАйди: 
фермергА унинг имко-
ниятлАридАн кАмидА 
30-50 фоизгАчА ор-
тиқчА режА қўйилАди 
– дод десАнг ҳАм, вой 
десАнг ҳАм шу!

“

ўтгАн йили жАҳон бо-
зоридА ўзбек ипАги-
нинг 1 килогрАмми 
38-40 доллАрдАн со-
тилгАн. ҳисоб-китобгА 
кўрА, 2 килогрАмму 
800 грАммгАчА пиллА-
дАн 1 кило ипАк оли-
нАди. уюшмА бу йил 
клАстерлАргА пил-
лАнинг хАрид нАрхи 
учун фермер вА кА-
сАнАчилАргА ўртАчА 
ҳисобдА ҳАр кило-
грАммигА 20 минг 400 
сўмдАн пул беришни 
тАвсия этди. демАк, 
ҳисоб-китоб қилсАк, 
1 килогрАмм пиллА 
клАстерлАргА кАмидА 
14 доллАрдАн зиёдроқ 
дАромАд келтир-
моқдА. уни минг мА-
шАққАт вА зАҳмАтдА 
етиштиргАн қўли қА-
доқ деҳқон эсА топ-
ширгАн ҳАр кило-
грАмм пиллАси учун 
бор-йўғи 2 доллАргА 
(20 минг 400 сўмдАн) 
эгА чиқяпти. 

“

Нурилло 
НЎЪМОНОВ,
«Ishonch»

Қашқадарё
вилояти Акция

– Мен яшайдиган Абди қишлоғи Яккабоғ ту-
мани марказидан салкам 50 километр олисда, 
тоғлар қўйнида жойлашган, – дейди дам олувчи 
Абдишукур Бухоров. – Шу қишлоқдаги 88-мак-
табда 40 йилдан буён ишлайман. Ўттиз йилки, 
таълим муассасасида директорман. Аммо ўй-
лаб кўрсам, бирор марта ҳам санаторийда дам 
олмаган эканман. Яқинда Таълим ва фан хо-
димлари касаба уюшмаси Яккабоғ тумани кен-
гаши раиси Алишер Хонназаров «Сиз ҳам бир 
дам олинг. Касаба уюшмалари педагогларни 
бепул дам олдир япти», деб қолди. Келганимиз-
дан тиббий кўрикдан ўтказишди ва муолажа-
ларни  бошлаб юборишди. Бу ерда Қашқадарё 
вилояти касаба уюшма фаоллари билан учра-
шув ҳам бўлди. Байрамона тадбир уюштирилиб, 
устозларга совға-саломлар тақдим этилди. Са-
наторийдаги саранжом-саришталик, ходимлар-
нинг меҳрибонлиги, хилма-хил муолажалар са-
баб гўё ёшаргандек бўлдим, куч-қувватга тўлдим. 
Билдимки, инсон вақти-вақти билан шундай дам 
олиш масканларида ҳам ҳордиқ чиқариб туриши 
керак экан. 

– Ёшим 63 да, – дейди яккабоғлик педагог 
Шавкат Газизов. – 21-мактабда жисмоний тар-
бия фанидан дарс бераман. Мен ҳам шу вақтгача 
сиҳатгоҳда дам олмаган эканман. Невропатолог 
Элдор Рўзиев текшириб кўриб, зарур муолажа-
ларни белгилади. Ҳозир бошимдаги ғувиллашлар 
йўқолди. Дам олувчилар ҳам бу ердаги спорт 
майдончаси, тренажёр залидан унумли фойда-
ланишмоқда. Санаторий жуда ёқди. Шунинг учун 
энди турмуш ўртоғимни ҳам шу ерда дам ол-
дирмоқчиман. Кексайган чоғимда қадр топдим. 
Бунга ўз ҳиссасини қўшган барча-барчага чин 
дилдан миннатдорлик билдираман.

– Биз Китоб туманидан келдик, – дейди Ни-
гора Сатторова. – Хоналардаги қулайликлар, бош 
шифокордан ҳамшираларгача, барча ходимлар-
нинг ўз ишининг ҳақиқий устаси экани бизни 
бағоят қувонтирди. Гўзал табиат руҳиятимизга 
кўтаринкилик бахш этади. 

– Бошим оғрир эди, – дейди Китоб туманидаги 
12-мактабнинг физика фани ўқитувчиси Дилфуза 
Қувондиева. – Асабларим толиққан эди. Муола-
жалар, хилма-хил маданий-маърифий тадбир-
лар, ошхонадаги парҳез ва дармонга бой, мазали 
таомлар сабаб чарчоқларим тарқади. Ўзимни 
қушдек енгил ҳис қиляпман.

– 43 йилдан буён Миришкор туманидаги 
9-мактабда ўқитувчилик қиламан, – дейди гал-
даги ҳамсуҳбатимиз Ҳасан Сафаров. – Бу ерда 
воҳанинг барча туманларидан, қолаверса, 
Қарши давлат университети ҳамда Қарши муҳан-
дислик иқтисодиёт институтидан келган ўқитув-
чилар билан биргаликда ҳордиқ чиқармоқда-
миз. Ҳамкасблар билан фикр алмашяпмиз. Рост, 
кўпгина санаторийларда дам олганман. Аммо 
«Қашқадарё соҳили»да амалга оширилган  бу-
нёдкорлик ва таъмирлаш ишларидан сўнг шаро-
итлар тубдан ўзгаргани шундоқ кўзга ташланиб 
турибди.  Сиҳатгоҳда ҳар оқшом маданий тадбир 
уюштирилади. Кундузги пайт, муолажадан бўш 
вақтларда Қарши шаҳри ва яқин туманлардаги 
 зиёратгоҳ қадамжоларга саёҳатлар ташкил қи-
линаётгани ҳам айни муддао бўляпти. Дам олув-
чилар ҳам ўз саломатликларини тиклашяпти, ҳам 
саёҳат қилиб, ўтмишимиз, алломаларимиз ҳақида 
бой таассуротларга эга бўлишаётир. Масалан, 
ҳар қандай ҳамюртимиз Абу Муин ан Насафий 
ва Абу Убайда ибн Ал жарроҳ каби аждодлари-
миз мақбарасини зиёрат қилишни хоҳлайди. Са-
наторий маъмурияти уларга ана шундай имко-
ниятни тақдим этишди...

Тан олайлик, фидойи ўқитувчиларимиз кам-
дан-кам ҳолларда ўзларини ўйлашади. Дам 
олишга ё вақтлари бўлмайди ёки имконият. 
 Фикримизча, шундай паллада уларни бепул дам 
олдириб, устозларга соғлигини қайтараётган, ул-
кан шижоат ва шиддатини манбаини тақдим эта-
ётган ажойиб акциянинг бундан буён ҳам давом 
эттирилиши кўпнинг дилидаги гап десак мубо-
лаға бўлмас.

«касаба 
уюшмалари 
устозларга»

Шу кунларда «Касаба уюшмалари устоз-
ларга» акцияси доирасида Қашқадарё 
вилоятининг  туман ва шаҳарлари-
дан келган 34 нафар таълим фидойиси 
«Қашқадарё соҳили» санаторийсида 
ҳордиқ чиқармоқда. Биз сиҳатгоҳда бў-
либ, устозларнинг таассуротлари билан 
қизиқдик.

Акмал АБДИЕВ,
«Ishonch»

Республикаси 
Президентининг фармон 
ва қарорлари, энг сўнгги 
янгиликлар, таҳлилий, 
танқидий мақолалар, 

хабарларнинг тўлиқ матни 
билан танишишингиз 

мумкин.

MУАССИС:

2007 йил 11 январда 
Ўзбекистон 
Матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Равшан БЕДИЛОВ, 
Қутлимурот СОБИРОВ,  

Суҳроб РАФИҚОВ, 
Шоқосим ШОИСЛОМОВ, 

Ҳамидулла ПИРИМҚУЛОВ,  
Нодира КАРИМОВА, 
Анвар ҚУЛМУРОДОВ,

Бош муҳаррир
Ҳусан ЭрМатоВ

 Темур МАМАЖОНОВ, 

(Бош муҳаррирнинг  
биринчи ўринбосари),

Меҳриддин ШУКУРОВ, 
(Масъул котиб – «Ishonch»),                                                                         

Валентина МАРЦЕНЯК
(Масъул котиб –

«Ishonch-Доверие»)

(Бош муҳаррир ўринбосари –
 «Ishonch-Доверие» бўйича),

босишга топшириш вақти – 21:30
топширилди – 23:00

Баҳоси келишилган нархда

кЎЗГу: Жаҳон билан бўйлашиб...

Навбатчи муҳаррир:
Х.норбоев

Мусаҳҳиҳ:
а. абулфайзов

Саҳифаловчи:
Ҳ. абдужалилов

Муаллифлар фикри таҳририят нуқтаи 
назаридан  фарқланиши мумкин.

Маънавият – бош мезон

Ифтихор

Ватандошимиз, 
машҳур  футболчи

Элдор Шомуродовга

 ЭлдОр
Бир қат ўсди руҳи ҳар жоннинг, 
Элнинг ори бўйнингда, Элдор.
Кўрсатиб қўй,
Ўзбекистоннинг
Сенинг каби ўғлонлари бор!

Бизлар шундай боймиз зиёга, 
Айтсин, агар кам бўлсак кимдан.
Жаркўрғондан чиқиб, дунёга
Ўзбекман деб жар солгин Римдан!

Тотиб кўрсин зарбинг кучини,
Титраб кетсин тунмидир, тонгдир.
Ҳар бир голинг ўша миллатга –
Миллатингдан чалинган бонгдир.

Ер айланар неча карралар,
Озодликка талпингай ҳар қуш.
Сен эришган ютуқ, марралар,
Миржалоллар кўролмаган туш.

Месси билан ўйнайсан ҳар дам, 
Раналдога берарсан ҳам чап.
Ман-ман деган футболчилар ҳам
Эрматовдан эшитган-ку гan.

Ҳеч бўлмасин халқнинг кўзи нам,
Элдор исми асли сардордир.
Мен билмадим, балким, сенинг ҳам,
Пеледан бир аламинг бордир.

Ҳаёт ўхшаб кетар футболга,
Гоҳи мағлуб, гоҳида ғолиб.
Кимдир бориб юрибди фолга,
Ўзининг зўр имкони қолиб.

Йигитлар бор - иғвога банди,
Майда гапни юк деб кўтаргай.
Юрт кўтаргай асл фарзандни,
Чин фарзанд ҳам Юртни кўтаргай.

Олам ўпган этак, қўлларин,
Бизда шундай улуғ зотлар бор.
Аждодларинг руҳи қўлласин,
Парвардигор Ўзи бўлсин ёр.

Мен футболчи эмасман, бироқ,
Қоғоз узра қалам сургайман.
Парвоз қилсанг қанча кўп йироқ,
Шеърим билан тиргак бўлгайман.

Жўрабек ЖАҲОН, 
Ўзбекистон Ёзувчилар 

уюшмаси аъзоси, шоир

Дарҳақиқат, барча собиқ йирик, аммо 
ҳозир иқтисодий жиҳатдан заифлашиб 
бораётган нашриётлар алоҳида эъти-

бор ва ёрдамга муҳтож. Зеро, ўзбек халқи ин-
соният тамаддуни бешигини тебратган, ўзи-
нинг ғоят қадимий маданияти ва серқирра 
ижоди билан кишилик жамияти халқларидан 
бири эканини дунё афкор оммаси аллақачон 
эътироф этган. Халқимиз бадиий тафаккури-
нинг беқиёс қудратини ўзида акс эттирган ба-
диий адабиётимизнинг энг сара дурдона асар-
лари, асосан, давлат нашриётларида чоп этил-
ган. Нафақат мамлакатимизда, балки хорижда 
ҳам ўз нуфузи ва китобхонларига эга бўлган 
ушбу нашриётлар бир неча авлод шоир ва 
ёзувчиларнинг бадиий маҳоратини шакллан-
тирган ўзига хос мактаб вазифасини ҳам ўтаб 
келган. ХХ аср ўзбек адабиётининг кўплаб на-
мояндалари, шунингдек, ҳозирги адабий жа-
раёнда ўз сўзини айтаётган истеъдодли ижод-
корларнинг аксарияти ана шу даргоҳда қала-
мини чархлаган.

Хусусан, Ғафур 
Ғулом номидаги 
н а ш р и ё т - м а т б а а 
ижодий уйида халқ 
оғзаки бадиий ижо-
дининг 38 жилддан 
иборат «Ўзбек халқ 
ижоди» кўпжилд-
лиги, ўзбек халқ эр-
такларининг икки 
жилдлиги, «Ўзбек 
адабиёти  бўстони» 
туркумидаги мумтоз 
адабиёт дурдона-
лари, Алишер На-
воий  асарлари-
нинг тўлиқ жам-
ланмасининг 10 
жилдлиги каби 
муҳташам нашрлар 
амалга оширилган.

Бугунги кунда 
ана шу нашриётнинг 
саъй-ҳаракатлари 
билан халқимиз ба-
диий тафаккурининг 
тарихий-тадрижий 
ривожи ва тараққиёт 
қ о н у н и я тл а р и н и 
ўзида акс эттирган 
«Ўзбек халқ ижоди 
ёдгорликлари» 100 жилдлигини чоп этиб, ки-
тобхонларга етказиш жараёни давом этмоқда. 
Ўзбек халқ оғзаки бадиий ижодиётининг энг 
нодир дурдоналаридан иборат ушбу 100 
жилд лик нашр Президентимизнинг 2019 йил 
14 майдаги «Бахшичилик санъатини янада 
ривож лантириш чора-тадбирлари тўғриси-
да»ги қарори ижроси асносида Фанлар ака-
демиясининг Ўзбек тили, адабиёти ва фольк-

лори институти билан ҳамкорликда амалга 
оширилмоқда. Ушбу жилдликнинг 60 дан ор-
тиқ жилдлари нашрга тайёрланган бўлиб, 
айни чоғда унинг дастлабки 18 жилди чоп 
этилди. Ушбу нашрни чоп этиш ишлари 2030 
йилда якунланиши кўзда тутилган. Фольклор 
асарларининг бундай мукаммал нашрини 
амалга ошириш халқ бадиий тафаккурининг 
жаҳон маданияти контекстида тутган ўрнини 
кўрсатишга хизмат қилади.

«Ўзбек халқ ижоди ёдгорликлари» 100 
жилд лиги бадиий тафаккур дурдоналарининг 
мукаммал жамланмасигина эмас, балки ўзбек 
халқининг нуфузи, ғурури ва шон-шарафини 
дунёга янада кенгроқ танитишга хизмат қилади-
ган, Ўзбекистон деган мамлакатга шараф келти-
радиган адабий нашр ҳисобланади. Ушбу  жил-
дликни нашрга тайёрлаган фидойи фольклор-
шунос олимлар ижодий жамоаси Ғафур Ғулом 
номидаги нашриёт-матбаа ижодий  уйининг ху-
сусийлаштирилиши ҳақидаги хабарни эшитиб, 

қаттиқ ташвишга туш-
моқда. Чунки нашриётда 
ушбу нашрнинг ношир-
лик ишларини амалга 
ошириш учун малакали 
мутахассислардан иборат 
ижодий гуруҳ шаклланган 
бўлиб, мабодо нашриёт 
хусусийлаштирилса, таби-
ийки, ижодий гуруҳ ҳам 
тарқаб кетади ва бундай 
кенг кўламли нашрларни 
амалга оширишнинг им-
кони бўлмай қолади. 

Агар нашриёт хусу-
сийлаштирилса, бу ки-
тоблар нашр этилмасли-
гига асослар бор:

а) тадбиркор ўқув-
чиларнинг диди би-
лан эмас, бозор билан 
ҳисоб лашади.

б) олди-қочди, ур-
йиқит, саргузашт ва де-
тектив асарлар кўпаяди 
ва маънавий жиҳатдан 
пишиқ китоблар касодга 
учрайди.

в) достонлар ва 
мумтоз китоблар нашр 
этилмайди, бунинг оқи-
батида ёшларимиз – 

фарзандларимиз боболар меросидан узилиб 
қолади.

Бу уч вазифани далиллаштирсак, тадбир-
кор даромад изидан қувиб, бозорга қайси 
китоб харидоргир бўлса, ўшани нашр этади. 
Бунинг энг ёмон томони шуки, келажаги-
миз – ёшларимизнинг маънавияти, тарбияси, 
 дунёқарашига сезиларли даражада путур ет-
казади.

Агар нашриёт сотилмаса, аввалги фаолия-
тини давом эттирса-чи? Унда:

а) достонлар, мумтоз адабиётлар мунта-
зам нашр этилиб, ўқувчилар қўлига етиб бо-
ради. Чунки бу сингари таннархи қиммат ки-
тобларни нашриёт бемалол нашр эта олади ва 
сотувни ҳам йўлга қўя олади.

б) мумтоз адабиёт намуналарини яна 
қайта нашр этади. Умумун, 9-асрдан 16-аср-
гача яшаб ўтган алломаларнинг асарларини 
чоп этиш нашриётнинг бош режаларидан 
бири ҳисобланади.

в) нашриётнинг асосий вазифаси – маъна-
вий пишиқ, бадиий жиҳатдан аъло, ўқувчи-
ларга бадиий эстетик завқ берадиган китоб-
ларни нашр этишдан иборат. Бу ишни уддалаб 
келмоқда ҳам.

Ўзбекистон қудратли, шонли, шав-
катли диёр. Мана шундай давлат-
нинг адабиёт, маънавият, умуман, 
тафаккурни бойитишга хизмат 
қиладиган нашриёти сақланиб қо-
линса, бу аввало, тараққиётимиз 
учун хизмат қилишини унутмасли-
гимиз керак.
Шунинг учун ўзбек халқи бадиий та-
факкурининг ўзига хос хусусият-
лари, тарихий-тадрижий ривожи ва 
тараққиёт қонуниятларини ўзида 
теран акс эттирган «Ўзбек халқ 
ижоди ёдгорликлари» 100 жилдли-
гини кўп ададда тўлиқ чоп этиш 
ва китобхонларга етказиб бериш 
мақсадида Ғафур Ғулом номидаги 
нашриёт-матбаа уйининг ҳозирги 
мақомини сақлаб қолиш ҳам унинг 
молиявий имкониятларини янада 
кучайтириш учун давлат тасарру-
фида бўлиши зарур, деб ҳисоблай-
миз.

Мақсад ва восита уйғунлиги 
«Ishonch» газетасининг шу йил 8 сентябрь сонида эълон қилинган «Чўкаётган 
зиё кемалари» сарлавҳали мақола менда катта таассурот қолдирди. Шу боис, 
ноширлар билан бир неча йилдан буён ҳамкорлик қилаётган олим сифатида бу 
долзарб масала юзасидан ўз фикр-мулоҳазаларимни билдиргим келди.

«Ўзбек халқ ижоди ёдгорлик-
лари» 100 жилдлиги бадиий 
тафаккур дурдоналарининг 
мукаммал жамланмасигина 
эмас, балки ўзбек халқининг 
нуфузи, ғурури ва шон-шара-
фини дунёга янада кенгроқ 
танитишга хизмат қилади-
ган, Ўзбекистон деган мам-
лакатга шараф келтира-
диган адабий нашр ҳисоб-
ланади. Ушбу  жилдликни 
нашрга тайёрлаган фи-
дойи фольклоршунос олим-
лар ижодий жамоаси Ғафур 
Ғулом номидаги нашри-
ёт-матбаа ижодий уйининг 
хусусийлаштирилиши ҳақи-
даги хабарни эшитиб, қат-
тиқ ташвишга тушмоқда.

Маматқул ЖЎРАЕВ, 
филология фанлари доктори,

профессор

«Ishonch» ва «Isho nch-Доверие» газеталари жа-
моаси таҳририят ходими Шавкат Абдуллаевга онаси

нургул аянинг
вафоти муносабати билан чуқур ҳамдардлик билди-
ради.

Ён дафтардан

ЎЗлиКни АнГлАШ
Ўзлигимни англай ололмаяпман, де-

япсанми? Ўзингга-ўзинг гапириб, ўзинг-
ни-ўзинг эшитиб кўрчи.

лАЗЗАТДАн КУлФАТГА
Бир дақиқалик лаззат – бир умрлик кул-

фат.

ГЎЗАллиК ҚУРБони
Аёллар гўзаллиги қурбонлик талаб қи-

лади.  ... Эркакларни.

ҚиДиР, ТоП...
Топадиган нарсанг бўлмаса, йўқотганла-

рингни қидиравер.

ҚАйТА КиРиШинГни 
УнУТМА

Эшикни қаттиқ ёпмайдилар, айниқса, у 
битта бўлса. 

СЕн ЎлЧА, БиЗ КЕСАМиЗ
Сен етти марта ўлчадингми? Унда биз 

сен билан.

ЯХШи ТУШнинГ
 ДАвоМи

Агар кечаги тушинг яхши жойда тўхта-
ган бўлса, бугун тезроқ ухлашга ёт.

ҲУШЁР БЎл!
Сени тишлаганлар, ютиб юборишлари 

ҳам мумкин.

ТАнҲолиК ҲАМ иШ
БЕРМАйДи

Баъзан танҳоликда ҳам ўзингни қўйгани 
жой топа олмайсан.   

Муҳаммад ТОШБОЛТАЕВ,
профессор

Мўйноқ тумани ҳудудида жойлашган 
Судочье кўли турли қушларнинг му-
ваққат ватани саналади. У ерни 240 дан 
ортиқ турдаги қушлар, жумладан,  фла-
минго ҳам макон қилади. 

Фламинголарни Қорақалпоғистоннинг 
 бошқа бир неча жойлари, яъни Воз-
рождение ороли, ғарбий Қоратеран кўли, 

Шегекўл,  Сариқамиш кўли, Амударёнинг ўнг 
қирғоғи, жалтирбас кўли ва бошқа жойларда 
ҳам учратиш мумкин. 

Орнитологларнинг фикрича, маҳаллий тилда 
қизилғоз деб номланувчи фламинго қушлари 
Қорақалпоғистонда асосан учиб ўтувчи, учиш 
олдидан озиқланувчи қуш сифатида белгили. 
Лекин қорақалпоғистонлик орнитолог олимлар 
2014 йилда Судочье кўллар тизимида амалга 
оширган тадқиқотлари вақтида фламингонинг 
йирик уяловчи тўдасини аниқлашган. 

Қизилғознинг асосий озуқаси майда қизил 
артемия ва унинг тухумлари саналади. Бундан 
ташқари, қизилғозлар молюска ва ҳашаротлар-
нинг личинкалари ва қурт-қумурсқалар билан 
ҳам озиқланади. Улар озуқасини сувнинг саёз 
жойларидан қидиради. Озуқа кам бўлса, узоқ 

жойларга ҳам учиб бориб-қайтади (30-40, ҳат-
токи 50-60 километргача).

Баҳор-куз ойларида Орол денгизи 
қирғоқларида  қизилғозларнинг кўплаб  
тўдаларини учратиш мумкин. Улар бу ерга 
Судочье кўлидан учиб келади. Бу ерда улар 
шўр сувда ўсувчи жонзотлар  билан озиқла-
ниб, танасига ёғ йиғади, натижада патлари 
пушти рангга кира бошлайди. Улар, айниқса, 
кўпайиш вақтида жуфти ҳалолини топишда 
мафтун қилиш мақсадида сув жонзотларини 

кўпроқ тановул қилади.
Қизилғоз, яъни фламинго қуши «Қизил кито-

би»га киритилган 40 та ноёб турдаги қушларнинг 
бири ҳисобланади. Шу боис, уларни асраб-авай-
лашимиз зарур.

Қорақалпоғистон
Республикаси Табиат ва биз

ҚиЗиЛҒОЗЛаР нЕГа 
ОРОЛБЎЙини МакОн ТуТаДи?

Есимхон ҚАНОАТОВ,
«Ishonch»                             

Акс садо

«Ishonch» ва «Isho nch-Доверие» газеталари таҳрир ҳайъати ҳамда таҳририят жамоаси Ўзбе-
кистон журналистлари ижодий уюшмаси раиси, Ўзбекистон Республикасида хизмат кўрсатган 
маданият ходими, таниқли журналист ва шоир

Саъдулла ҲАКиМовнинг
вафоти муносабати билан марҳумнинг оила аъзолари ва яқинларига чуқур таъзия билдиради.




